
I. PËRSHKRIM I PËRGJITHSHËM I GJYKATËS

Në këtë analizë të veprimtarisë së Gjykatës së Apelit Tiranë, përshkruhet veprimtaria e 
plotë dhe organizimi i saj, si gjykata e apelit më e madhe në Republikën e Shqipërisë. 

Kjo analizë ka në përmbajtje të saj një përshkrim të përgjithshëm të gjykatës, procesin 
e punës në gjykatë, menaxhimin e seancave gjyqësore, aktorët e sistemit të drejtësisë, të 
dhëna për çështjet e mbartura, administrimin e gjykatës, veprimtarinë e gjykatës, afatet 
kohore proceduriale. Dokumenti “Analiza Vjetore e Gjykatës” përfaqëson në mënyrë 
të përmbledhur analizën e punës së kryer dhe performancën e Gjykatës e Apelit Tiranë 
gjatë vitit kalendarik 2022, parashtron njëkohësisht problematikat e konstatuara gjatë 
këtij viti përsa i takon funksionimit të institucionit në tërësi si dhe sfidat për  viti 2023 
e në vijim  si Gjykata e Apelit të Juridiksionit të Përgjithshëm. 

Gjithashtu, në brendësi të saj gjenden tabela dhe grafikë përsa i përket çështjeve të 
paraqitura në gjykatë, kohëzgjatjes, statistikave mbi rekurset, cilësia në gjykim.

Gjejmë rastin që të shprehim falenderime për Këshillin e Lartë Gjyqësor, i cili ka 
luajtur një rol të rëndësishëm në veprimtarinë e Gjykatës së Apelit Tiranë, nëpërmjet 
bashkëpunimit të frytshëm dhe ndihmës efektive të dhënë nga ana e saj në zgjidhjen 
e problematikave të ndryshme të hasura gjatë këtij viti sfidues, në trajnimin e stafit 
të gjykatës me qëllim ngritjen e kapaciteteve të tyre në fusha respektive, si dhe në 
disponibilitetin për të mbajtur një frymë komunikimi dhe bashkëpunimi të vazhdueshëm.

Vlen të përmendet se është përballuar një volum shumë i madh pune me një numër të 
reduktuar gjyqtarësh. Nëse e krahasojmë me vitin 2018 ku kanë ushtruar detyrën 28 
gjyqtar efektiv, ky numër ka ardhur duke rënë në mënyrë drastike deri në 6 gjyqtarë, 
deri në muajin Shkurt 2022 .Në fund të vitit 2022  e kanë ushtruar 12 gjyqtar efektiv, 
si rezultat i caktimit rishtazi (ngritjes në detyrë) në këtë Gjykatë të disa gjyqtarëve 
dhe në disa raste kanë gjykuar dhe katër gjyqtarë të komanduar për çështje të veçanta. 
Reduktimi i numrit të gjyqtarëve ka ardhur si shkak i procesit të Vettingut, dorëheqjeve 
të gjyqtarëve, apo emërimeve në Gjykatën e Lartë dhe Gjykatën Kushtetuese.

Përveç ngarkesës së çështjeve të Gjykatës së Apelit të Tiranës janë përballuar edhe 
komandimet e gjyqtarëve në Gjykatat e Apeleve të Rretheve të tjera Gjyqësore, si dhe 
në Gjykatën e Posaçme për Korrupsionin dhe Krimin e Organizuar.

Gjykata i është përgjigjur kërkesave të organeve të Vettingut, në një kohë rekord, me 
informacion dhe kopje të dosjeve gjyqësore, çka është pasqyruar edhe në raportin e 

punës së bërë nga K/sekretaria e gjykatës.

Gjykata i është përgjigjur Këshillit të Lartë Gjyqësor, Ministrisë së Drejtësisë, me 
informacion dhe të dhëna statistikore të kërkuara në periudha kohore 3 mujore dhe jo 
vetëm, të dhëna këto voluminoze dhe që, në të shumtën e rasteve, kanë kërkuar punë 
manuale dhe e gjithë kjo punë është përballuar nga një sekretar gjyqësor i cili merret 
me statistikat, nën mbikëqyrjen e Kancelarit.

Gjykata i është përgjigjur me informacion medias. Komunikimi është interaktiv, i 
përditshëm dhe kryhet në kohë reale. Medias, Gjykata i është përgjigjur jo vetëm me 
informacion, por edhe me statistika sipas kërkesave.

Gjithë ky volum pune është bërë me një organikë jo në proporcion me sasinë e madhe 
të kërkesave të paraqitura për informacion, por përsëri është mundur të përmbushen me 
korrektësi detyrimet ligjore përsa i përket transparencës në marrëdhënie me të tretët.
Nisur nga fakti se Gjykata e Apelit Tiranë është gjykata me e madhe në Republikën 
e Shqipërisë në rang Apeli për juridiksionin e përgjithshëm (civil dhe penal), me një 
staf prej 106 personash, prej të cilëve 12 gjyqtarë kanë qenë në detyrë, deri në muajin 
Korrik 2022, kurse në organikë janë parashikuar 31 gjyqtarë.

 Gjyqtarët e Gjykatës së Apelit Tiranë shqyrtojnë të gjitha llojet e çështjeve civile 
dhe penale. Pranë Gjykatës së Apelit Tiranë, funksionon Seksioni për të Mitur, i cili 
përbëhet nga 6 gjyqtarë.

Tabela 1.

DHOMA CIVILE DHE PENALE

ORGANIKA 31 gjyqtarë

Gjykata e Apelit Tiranë, ushtron aktivitetin në një godinë 3 katëshe, në të cilin janë 
të akomoduar gjyqtarët, si dhe stafi administrativ. Zyrat e gjyqtarëve të shkarkuar/
dorëhequr janë të mbushura me dosje gjyqësore, të cilat  presin radhën për gjykim.
Aktualisht ka 7 salla gjykimi për zhvillimin e seancave gjyqësore me sistem audio, ku 
një prej tyre është sallë për të miturit.
Sqarojmë këtu që megjithëse godina nuk plotëson kushtet e një gjykate me standardet 
e nevojshme, jemi përpjekur të krijojmë kushtet dhe të merren të gjitha masat për të 
mundësuar zhvillimin normal të proceseve dhe krijimin e një ambienti të sigurtë, si për     
gjyqtarët ashtu edhe për stafin administrativ.
Gjykata ka në organikë një staf prej 106 punonjesish, numri faktik i të cilëve është më 
i vogël, për shkak të largimeve të gjyqtarëve, prej të cilëve:

1   Zv/Kryetar
30   Gjyqtarë 
1   Kancelar
1   Kryesekretarë
35   Sekretarë gjyqësore
1   Kryetar i Degës së Buxhetit
1   Punonjës personeli
1   Specialist i marrëdhënies me publikun dhe median
1   Ekonomist
15 Ndihmës ligjor
2   Arkivistë
2   Specialist IT
2   Nëpunës gjyqësor 
4    Ftues
1   Magazinier
1    Mirëmbajtës
2   Shoferë
3   Sanitar
2   Punonjës sigurie

II. ADMINISTRIMI I GJYKATËS

1. KËSHILLI I GJYKATËS

Këshilli i gjykatës përbëhet nga Kryetari i Gjykatës dhe dy anëtarë të cilët janë Zv/
kryetari i gjykatës dhe Kancelari i gjykatës, përbërja e të cilit ndryshoi pas datës 
08.01.2022 ku tashmë pjesë e tij janë Zv/kryetari, Kancelari dhe Anëtari me vjetërsi 
më të lartë, në funksionin e gjyqtarit. Ky këshill ka tashmë kompetencat që parashikon 
ligji Nr.98, datë 06.10.2016 “Për organizimin e pushtetit gjyqësor në Republikën e 
Shqipërisë”, i ndryshuar. 

Në bazë të vendimit 622, datë 10.12.2020 “Për lëvizjen paralele, ngritjen në detyrë dhe 
pranimin në shërbimin civil gjyqësor” të Këshillit të Lartë Gjyqësor, kanë marr statusin 
2 nëpunës civil gjyqësorë, të cilët kanë përmbush kritereve ligjore. 
Me vendimin nr.495, datë 21.10.2020, të KLGJ-së është vendosur krijimi i Njësive të 
Shërbimit Ligjor, pranë Gjykatave të Apeleve. Referuar vendimit të sipërcituar, Njësia 
e Shërbimit Ligjor është e përbërë me një numër pozicionesh 15 ndihmësa ligjor. Për 
vitin 2022, janë 12 ndihmësa ligjor të cilët ushtrojnë detyrën pranë Gjykatës së Apelit 
Tiranë.

Për rrjedhojë, hedhja në short e të gjitha dosjeve në gjykim për gjyqtarët të cilët nuk 
e kaluan procesin e vetingut, dhanë dorëheqje nga detyra/ u emëruan në Gjykatë të 
Lartë, në Gjykatën Kushtetuese, apo u emëruan anëtar të KLGJ-së, ndikoi në shtimin e 
ngarkesës së pjesës tjetër të gjyqtarëve, në vijim në shtimin e procedurave administrative 
për menaxhimin e punës, rihedhjet në short elektronik por edhe të grafikut të gjyqtarëve 
të gatshëm. Janë rihedhur në short 29 herë çështjet gjyqësore, duke shkaktuar volum 
të lartë pune, dhe lëvizjen e dosjeve nga një relator tek tjetri. Zyra e K/Sekretarisë dhe 
zyrat e gjyqtarëve të shkarkuar janë të mbushura me dosje gjyqësore, të cilat presin 
radhën për gjykim.

Në vijim të procesit të vetting-ut, janë shkarkuar 13 gjyqtar nga detyra, nga të 
cilët 6  me vendim të formës të prerë. Gjithashtu janë dhënë 5 dorëheqje nga
 detyra e gjyqtarit. Gjyqtari Ilir Toska në datën 12 Shtator 2022 është emëruar anëtar 
i Gjykatës Kushtetuese. Gjyqtar Ridvan Hado në Dhjetor 2021 është emëruar anëtar 
i KLGJ-së, për një mandat 5 vjeçar. Në vitin 2021 janë emëruar 2 gjyqtar nga 
radhët e Apelit në pozicionin e anëtarit të Gjykatës së Lartë, gjyqtari Asim 
Vokshi dhe gjyqtari Artur Kalaja.

2. KRYETARI I GJYKATËS

Kryetari i Gjykatës ka përgjegjësi për menaxhimin e përgjithshëm gjyqësor. Ai 
përfaqëson gjykatën në marrëdhënie me të tretët, qofshin këta faktorë të brendshëm apo 
edhe organizata ndërkombëtare si OSBE, EURALIUS, USAID. Vlen për tu përmendur 
mbledhja e kryetarëve nga USAID dhe shkolla e Magjistarturës, së bashku me këshillat 
e Gjykatave respektive, për unifikimin e praktikave të Këshillave të Gjykatave dhe për 
frymën e bashkëpunimit midis Kryetarit dhe anëtarve të Këshillit.

Kryetari i Gjykatës mbikqyr respektimin e etikës gjyqësore, disiplinës në punë dhe 
solemnitetit, duke bashkëpunuar me Këshillin e Lartë Gjyqësor në lidhje me vlerësimin 
etik dhe profesional të gjyqtarëve.
Kujdeset nëpërmjet dhënies së vendimeve dhe urdhrave për të siguruar respektimin e 
afateve dhe përdorimit sa më të mirë të burimeve të disponueshme, si dhe aksesin dhe 
transparencën në gjykatë.

Të drejtosh gjykatën e Apelit me ngarkesën më të  madhe në vend në rang Apeli, 
normalisht kërkon përkushtim maksimal. Ndryshimet ligjore pa diskutim kanë 
ndikuar në shtimin e ngarkesës, si për sa i përket çështjeve të drejtimit ashtu edhe 
atyre organizative. Puna në këtë institucion ka një temp të shpejtë, ndërkaq efiçenca 
duhet të jetë reale. Kryetari i gjykatës, në veprimtarinë e Administratës Gjyqësore, 
kujdeset edhe për organizimin dhe funksionimin e administrimit gjyqësor në gjykatë 
në lidhje me veprimtaritë jo gjyqësore, nëpërmjet Kancelarit, duke ndjekur disiplinën 
në punë përveç se të gjyqtarëve edhe të punonjësve të tjerë të gjykatës dhe për shkeljet 
e konstatuara vendos për marrjen e masave disiplinore sipas ligjit. Gjatë vitit 2022 ka 
filluar hetimin administrativ për 2 sekretare gjyqësore.

Sistemimi i arkivës së Gjykatës është një sfidë e vazhdueshme si edhe për të respektuar 
normat tekniko – profesionale e metodologjike të shërbimit arkivor. Janë krijuar grupet 
e punës për të sistemuar arkivën dhe për inventarizimin e tyre.

Duhet të theksojmë se vetëm për vitin 2022 janë protokolluar gjithsej 8200 shkresa, 
afërsisht 4000 shkresa janë shqyrtuar nga kryetari, dhe kancelari.

Kryetari kujdeset për monitorimin e çdo performance të gjyqtarit në terma cilësorë dhe 
sasiorë, në përputhje me kërkesat ligjore, në zbatim të kompetencave që i njeh ligji.

Çdo gjyqtar ka akses në sistemin ICMIS, përsa i përket ngarkesës së tij, informacionit,  
si dhe shifrat për gjykatën në tërësi. Objektiva e Gjykatës së Apelit Tiranë është për 
të ulur numrin e çështjeve të cilat janë të mbartura që nga viti 2016, e deri më sot. Me 
kërkesë të Këshillit të Lartë Gjyqësor dhe sipas ligjit është bërë vlerësimi i gjyqtarëve 
që kanë kërkuar të promovohen si dhe janë në proces vlerësimi gjyqtar të tjerë.

3. KANCELARI I GJYKATËS

Kancelari është përgjegjës për menaxhimin e administrimit gjyqësor. Ai organizon dhe 
kontrollon veprimtarinë e përditshme të sekretarisë gjyqësore, si dhe të sektorëve ose 
zyrave të tjera, që bëjnë pjesën e strukturës së gjykatës. Është përgjegjës për funksionimin 
e sistemit të menaxhimit të çështjeve në gjykatë, në përputhje me legjislacionin në 
fuqi për teknologjinë dhe sigurinë e informacionit dhe mbikëqyrjen e mbledhjes dhe 
përpunimit të saktë të të dhënave. Kujdeset për çështjet e etikës dhe përmbushjes së 
detyrave nga ana e administratës gjyqësore, gjatë dhe jashtë pjesëmarrjes në gjykim. 
Duhet theksuar se është punuar maksimalisht në këtë aspekt nëpërmjet kërkesës së 
llogarisë dhe monitorimit të vazhdueshëm të proceseve të punës, jo vetëm në mbledhjet 
e ndryshme, por edhe me raste konkrete.

Gjithashtu Kancelari kontrollon realizimin nga nëpunësi civil gjyqësor të detyrave, 
lidhur me kryerjen e njoftimeve procedurale, si dhe përmbushjen e urdhërimeve të 
gjykatës lidhur me zhvillimin e gjykimit. Gjatë vitit 2022, Kancelari ka filluar hetimin 
disiplinor për 2 sekretare gjyqësore.

Qëllimi i standardeve të vendit të punës është krijimi i një ambienti të shëndetshëm, të 
sigurt dhe serioz pune për të rritur performancën e punonjësve në punë, por edhe për 
të përcjellë tek publiku/përdoruesi i gjykatës se administrata gjyqësore është e ndërtuar 
dhe vepron mbi bazën e parimeve të profesionalizimit, paanësisë, të transparencës, të 
shërbimit ndaj publikut, të përgjegjësisë dhe korrektësisë në zbatimin e legjislacionit 
në fuqi.

Në kuadër të promovimit të aktiviteteve didaktike, frymës së barazisë, reciprocitetit, 
lehtësimit të pjesëmarrjes, Gjykata e Apelit Tiranë, nëpërmjet Kancelarit si dhe 
punonjëses së personelit mban korrespondencë të rregullt me të gjitha universitetet 
publike dhe jopublike për zhvillimin e praktikave mësimore, duke organizuar plane 
pune për lehtësimin e kryerjes së këtyre praktikave.

Kancelari ka marr pjesë në disa trajnime të organziuar nga Shkolla e Magjistraturës, 
EURALIUS, etj.

III. PROCESI I PUNËS NË GJYKATË

1. Aktorët e sistemit të drejtësisë

Gjykata ka një komunikim të mirë dhe frytdhënës me aktorët e tjerë të sistemit të 
drejtësisë dhe jo vetëm, si me: Këshillin e Lartë Gjyqësor, Ministrinë e Drejtësisë, 
Prokurorinë e Përgjithshme, Prokurorinë e Apelit,  Prokurorit e Rretheve Gjyqësore, 
Gjykata e Rretheve Gjyqësore, Inspektorin e Lartë të Drejtësisë, Dhomën e avokatisë, 
Policinë e shtetit, Policinë e Burgjeve, si dhe çdo institucion tjetër që ndihmojnë në 
mbarëvajtjen e punës, reciproke. 

2. Procedurat në gjykatë

Personat e interesuar i drejtohen gjykatës me anë të kërkesave, ankesave, të cilat 
depozitohen tek zyra e informacionit dhe trajtohen nga Kancelari. Zyra e Informacionit 
është e hapur çdo ditë 08:00-16:00. Dosjet gjyqësore të ardhura nga Gjykata e Rretheve 
Gjyqësore regjistrohen çdo ditë dhe i nënshtrohen procedurës së shortit (Vendim Nr. 
238/1/a datë  24.12.2008 i KLD-së). Në Gjykatën e Apelit Tiranë, shorti hidhet 2 herë 
në javë (ditën e Martë dhe të Premte në orën 14:30). Shorti është publik dhe në të mund 
të marrin pjesë të gjithë personat e interesuar.

Për Gjykatën e Apelit Tiranë, pavarësisht se është përmirësuar ndjeshëm në krahasim 
me vitet e kaluara, vazhdon të mbetet një problem i rëndësishëm mungesa e adresave të 
sakta për palët dhe për njoftimin e tyre si dhe të selive të avokatëve. Njoftimi i tyre në disa 
raste është bërë shkak për zvarritjen e gjykimit dhe njoftimin e vendimeve. Sqarojmë 
këtu se me shërbimin postar ende ka probleme në lidhje me realizimin e njoftimeve, 
duke bërë që një pjesë e konsiderueshme e akteve kthehen të panjoftuara. Një problem 
tjetër për shtyrjen e seancave gjyqësore, janë raportet për paaftësi të përkohshme në 
punë, që paraqesin avokatët. Këto kërkesa për shtyrje në shumë raste pranohen dhe kjo 
gjë rrit automatikisht ngarkesën për gjyqtarët dhe për stafin administrativ. 

Për shkak të volumit të lartë të çështjeve për gjyqtar, Gjyqtarët trajtojnë me prioritet 
çështjet që janë të karakterit urgjente. 
Për shkak të delegimeve gjyqtarët e Gjykatës së Apelit Tiranë, gjithë vitin 2022 kanë 
qenë të deleguar në Gjykatat e Apeleve të Rretheve Gjyqësore si dhe në GJKKO, duke 
shtuar ngarkesën e tyre.

Më poshtë paraqitet tabela me numrin e seancave audio të zhvilluara të çdo gjyqtari për 
vitin 2022

Tabela Përdorimi i sistemit Audio.

 

Nr Gjyqtar
Nr. i 

seancave 
audio

Seanca në 
sallë

Arsyeja e 
mosregjistrimit

Gjithsej 
(TOT)

Në % (SA/
TOT*100)

1 Alma Ahmeti 141 193 0 193 73.1 %
2 Edlira Petri 127 188 0 188 67.6 %
3 Elona Mihali 64 99 0 99 64.6 %
4 Elona Toro 165 227 0 227 72.7 %
5 Emona Muci 183 272 0 272 67.3 %
6 Fatri Islamaj 117 167 0 167 70.1 %
7 Genti Shala 121 180 0 180 67.2 %
8 Irida Kacerja 162 279 0 279 58.1 %
9 Lutfije Celami 101 191 0 191 52.9 %
10 Marsela Dervishi 210 256 0 256 82.0 %
11 Ornela Naqellari 165 241 0 241 68.5 %
12 Valdete Hoxha 151 190 0 190 79.5 %

Totali       1707           2483                 0     2483 68.7 %

Siç shikohet edhe nga kjo tabelë, janë zhvilluar 68.7 % e seancave gjyqësore në audio, 
pa përfshirë këtu numrin e çështjeve për të cilat ligji parashikon zhvillimin e tyre në 
dhomë këshillimi pa praninë e palëve, përjashtimin e gjyqtarit për çështjet civile dhe 
penale, urdhrat e ekzekutimit etj, të cilat nuk janë mbajtur në audio.

3. Zyra e Burimeve Njerëzore dhe Marrëdhënieve me Publikun

Gjykata e Apelit Tiranë, ka të miratuar në organikën e saj zyrën e burimeve njerëzore 
(punonjësen e personelit). Kjo zyrë bashkërendon dhe bashkëpunon ngushtësisht me 
Kancelarin mbi kontrollin dhe organizimin e veprimtarisë së administratës gjyqësore.

Në kuadër të programimit të strategjisë së menaxhimit të burimeve njerëzore, është 
përgatitur informacioni për administratën gjyqësore (nëpunës civil gjyqësor dhe 
nëpunësit e tjerë gjyqësor), të cilët mbushin moshën për pension pleqërie duke 
filluar nga Dhjetor 2021- Dhjetor 2026 si dhe në kuadër të raportimeve 4 mujore të 
performancës, për Këshillin e Lartë Gjyqësor, ka punuar dhe përgatitur informacionin 
lidhur me rekrutimet (e përfunduara që kanë vendim emërimi) për nëpunësit civilë 
gjyqësorë për vitin 2022. Këshillit të Lartë Gjyqësor çdo muaj i jepet informacion 
lidhur me organikën e Gjykatës, në mënyrë të detajuar, si dhe vende vakante. 

Gjykata e Apelit Tiranë, ka shprehur bashkëpunim me universitetet publike dhe 
private, mbi aplikimet e çdo personi të interesuar, për ndjekjen e praktikës profesionale 
(intership-it) ndjek zhvillimin e praktikave dhe në fund të praktikës pasijes me një 
certfikatë.

Marrëdhëniet me publikun janë një tjetër element mjaft i rëndësishëm i Gjykatës dhe 
punonjësja e kësaj zyre kujdeset për t’i siguruar medias dhe publikut informacion faktik 
për çështjet me interes publik, duke mbajtur kontakt të vazhdueshëm me ta, informacion 
ky që përcillet në përputhje me Ligjin Nr. 119/2014 “Për të drejtën e informimit”, si dhe 
Ligjit Nr. 9887, datë 10.03.2008 “Për mbrojtjen e të dhënave personale”, të ndryshuar, 
e akteve nënligjore të dala në funksion të tyre.

Këshillit të Lartë Gjyqësor çdo muaj i jepet informacion lidhur me organikën e Gjykatës, 
në mënyrë të detajuar, si dhe vende vakante.

Në përputhje me nenin 7 të ligjit nr.119/2014 “Për të Drejtën e Informimit” është 
përgatitur,  programi i transparencës për Gjykatën e Apelit Tiranë. Nëpërmjet këtij 
programi përcaktohet korniza ligjore e veprimtarisë së autoritetit në kuadër të ligjit 
nr.119/2014 “Për të Drejtën e Informimit”. Ky program vlerësohet si një mënyrë 
konkrete përmes së cilës Gjykata e Apelit Tiranë ndërton dhe rrit transparencën në 
punën e saj institucionale. Informacioni i bërë publik në këtë program, synon të 
bëjë transparencën e veprimtarisë së punës së Gjykatës së Apelit Tiranë, nëpërmjet 
pasqyrimit të tij në faqen zyrtare të gjykatës së Apelit, pranë portalit www.gjykata.

gov.al. Gjykata e Apelit Tiranë ka marrë të gjitha masat për respektimin maksimal të 
të gjitha detyrimeve të rrjedhura nga ky ligj, duke publikuar në faqen e saj elektronike 
zyrtare informacionin dhe dokumentacionin e disponuar prej saj, të parashikuar nga 
ligji, për publikim kryesisht nga autoriteti publik. Në raport me median gjykata ka 
treguar bashkëpunim të vazhdueshëm, i cili rezulton se ka qënë në nivelin e duhur, 
duke komunikuar sipas rastit në lidhje me informacione apo seanca gjyqësore për 
të cilat publiku ka patur interes. Në këto raste media apo gazetarët personalisht janë 
informuar me anë të njoftimeve elektronike, gurpit të ëhats’up si dhe në raste të tjera 
të veçanta më kërkese të tyre është mundësuar prezenca në seancat gjyqësore publike 
duke mbajtur shënime apo dhe pamje filmike. Rezulton se është kryer një punë e mirë 
për informimin dhe sensibilizimin e avokatëve, palëve ndërgjyqëse dhe qytetarëve për 
marrjen e informacionit mbi shortin dhe planifikimet e seancave gjyqësore nëpërmjet 
faqes elektronike zyrtare të gjykatës në internet. Edhe gjatë vitit 2022, publiku ka 
patur akses në InfoPoint, që ndodhet në hollin e gjykatës, pranë hyrjes së publikut, 
ku ka marrë informacion mbi shortin, si dhe informacione mbi çështjen ku është palë 
ndërgjyqëse. Në mënyrë të rregullt dhe me mjaft efikasitet komunikimi i brendshëm 
kryhet në kohë reale, kjo falë përdorimit dhe funksionimit të e-mail-it zyrtar, nëpërmjet 
të cilit zyra e personelit bashkëvepron me administratën (gjyqtarë + administratë) dhe 
çdo informacion përcillet në kohë reale duke lehtësuar komunikimin, pakësuar kostot 
për kancelari (letër, bojë, etj.). Zyra e  personelit është angazhuar që çdo vendim/urdhër 
t’i komunikohet sipas rëndësisë trupës gjyqësore, administratës dhe të afishohet në 
faqen zyrtare ëeb të institucionit.
Tashmë përdorimi i aplikacionit elektronik social i dedikuar komunikimeve zyrtare 
(ëhatsApp), për njoftimet e shpejta e sidomos ato në grup, për vetë ritmin e punës që 
kërkon Gjykata, nuk është më një risi, por është kthyer në një domosdoshmëri për 
administratën dhe trupën gjyqësore.

Një tjetër bashkëpunim shumë i ngushtë i gjykatës është edhe me Shkollën e 
Magjistraturës, në mbajtjen e një korrespondence të rregullt në lidhje me kryerjen e 
praktikës paraprofesionale dhe profesionale të kandidatëve për magjistratë si dhe me 
trajnimet për gjyqtarët, kancelarin. dhe  ndihmësat ligjorë.

Bashkëpunimi me publikun dhe median është trajtuar me përparësi nga zyra e 
personelit duke i dhënë rëndësinë e duhur për të vënë në dukje jo vetëm punën e kryer të 
institucionit, por duke na ndihmuar për të evidentuar mangësitë, si dhe për të ndryshuar 
qasjen e publikut me gjyqësorin, gjyqtarëve me median, pakësimin e problematikave 
dhe rritjen e besueshmërisë.
Nëpërmjet kësaj zyrë janë kryer të gjitha komunikimet me gazetarët e mediave vizive 
dhe shtypit të shkruar. Komunikimi ka qenë interaktiv, i përditshëm dhe në kohë reale. 
Informacioni i nevojshëm i është dhënë gazetarëve në formë të shkruar në rastet kur 
kërkimi i  tyre është parashtruar me shkrim, në formatin elektronik, duke përdorur 
email-in zyrtar të institucionit, si dhe më masivisht ky komunikim kryhet nëpërmjet 
telefonit dhe mesazheve në grup. Gjithashtu sa herë është kërkuar nga gazetarët janë 

dhënë edhe intervista nga Kancelari i Gjykatës dhe nga Gjyqtari i Medias.
Bashkëpunimi me gjyqtarin për media, si dhe anëtarin për median pranë Këshillit të 
Lartë Gjyqësor, ka qenë i shkëlqyer, duke kontribuar në mënyrë cilësore në trajtimin e 
kërkesave për informim.
Me vendimin nr.18, datë 17.06.2021 të Këshillit të Gjykatës së Apelit Tiranë është 
miratuar propozimi i gjyqtarit të medias për një gjykatë të hapur për të gjithë, duke 
bërë të mundur që e premtja e fundit e çdo muaji, të jetë një ditë e hapur për publikun, 
që dëshiron të vizitojë Gjykatën e Apelit Tiranë. Nga ana e qytetarëve, universiteteve, 
shkollave, ka patur interes dhe kanë vizituar Gjykatën e Apelit Tiranë.

Unifikimi i praktikave për të gjitha gjykatat dhe veçanërisht ofrimi i shërbimeve 
inovative është një tjetër hap lehtësues për përmirësimin e punës së punonjëses së 
marrëdhënieve me median dhe publikun brenda gjyqësorit.

4. Koordinatori për të Drejtën e Informimit

Qëllimi themelor i Ligjit nr. 119/2014, “Për të drejtën e informimit”, është sigurimi i një 
publiku të informuar në një kohë sa më të shpejtë dhe një administratë llogaridhënëse. 
Këto janë jetike për funksionimin e një shoqërie demokratike dhe paraqiten si 
domosdoshmëri për të sfiduar korrupsionin dhe për të siguruar përgjegjshmërinë e 
zyrtarëve. Rritja e besueshmërisë së publikut ndaj sistemit gjyqësor në përgjithësi, si 
dhe përmirësimi i shërbimeve duke rritur sasinë e informacionit publik është qëllim në 
vetvete i Gjykatës së Apelit Tiranë.

Për vitin 2022 rezultojnë të regjistruara gjithsej 400 kërkesa në Regjistrin e Kërkesave 
dhe Përgjigjeve, duke specifikuar se janë regjistruar ato kërkesa që kanë ardhur në 
respektim të nenit 11, të Ligjit Nr. 119/2014 “Për të Drejtën e Informimit”, por duhet 
theksuar se pranë zyrës së protokollit gjatë vitit janë protokolluar shumë shkresa/
kërkesa me shkrim ose në format elektronik.

Programi i transparencës është vlerësuar si një mënyrë konkrete përmes së cilës 
Gjykata e Apelit Tiranë ndërton dhe rrit transparencën në punën e saj institucionale, 
nën garancinë e të drejtës për informim.

Gjatë vitit 2021, Komisioneri për të Drejtën e Informimit dhe Mbrojtjen e të Dhënave 
Personale, me Urdhrin nr. 187, datë 18.12.2020 “Për miratimin e programit të 
transparencës të rishikuar”, si dhe Urdhrit nr. 188, datë 18.12.2020, “Për miratimin e 
regjistrit të kërkesave dhe përgjigjeve të rishikuar”, ka miratuar një version të unifikuar 
të pasqyrimit të informacionit për çdo institucion si të programit të transparencës, por 
edhe formatit të kërkesave dhe përgjigjeve.

Informacioni i bërë publik në seksionin: Programi i Transparencës, por edhe në faqen 
zyrtare ëeb të Gjykatës, synon transparencën e veprimtarisë së punës së Gjykatës së 

Apelit Tiranë, duke e pasqyruar në rubrika, tekste/përmbajtje, afate kohore për bërjen 
publike të tij, mënyrën e bërjes publike, si dhe strukturën përkatëse, e cila prodhon ose 
administron dokumentin.

Dokumentacioni i bërë publik është i përditësuar në formë e përmbajtje, tek faqja zyrtare 
e Gjykatës së Apelit Tiranë (gjykata.gov.al). Në rubrikat e faqes zyrtare pasqyrohen edhe 
informacione që karakterizohen nga kufizime të identifikimit të të dhënave personale 
për shkak të ruajtjes së privatësisë së individëve/subjekteve të të dhënave, referuar 
legjislacionit në fuqi.

Gjykata ka kthyer përgjigje në rrugë elektronike dhe ka dhënë orientimet e nevojshme 
për qytetarët që të mund të drejtohen pa vështirësi në gjykatë për të marrë informacionin 
e nevojshëm me anë të formularëve elektronikë apo informacionit që gjendet në 
faqen zyrtare ëeb të gjykatës, ndërkaq akte të tjera administrative që kanë të bëjnë me 
procedurat në gjykatë, të cilat kanë karakter të përgjithshëm janë publikuar rregullisht 
në faqen e internetit të gjykatës.

Publikimi për informim i çdo urdhri të brendshëm të titullarit, si dhe vendimmarrjeve 
të Këshillit të Gjykatës, me karakter të përgjithshëm të cilat përpilohen në funksion të 
menaxhimit të punës në Gjykatën e Apelit Tiranë, është kryer nën kujdesin e veçantë 
të koordinatorit për të drejtën e informimit me qëllim rritjen e transparencës, paanësisë 
së administratës gjyqësore, aktivitetit të saj, rregullimin e brendshëm si dhe shërbimit 
ndaj publikut.

Koordinatori për të drejtën e informimit, vazhdon të ketë një nga sfidat më të mëdha 
zbatimin e udhëzimit nr. 4059/2, datë 07.06.2016, të Ministrit të Drejtësisë “Për 
anonimizimin e të dhënave personale në vendimet gjyqësore që publikohen në portalin 
elektronik të gjykatave”, Udhëzimit Nr. 15 datë 23.12.2011 të Komisionerit për 
Mbrojtjen e të Dhënave Personale, “Për përpunimin dhe publikimin e të dhënave 
personale në sistemin gjyqësor”, si dhe të Ligjit Nr. 9887 datë 10.03.2008 “Për 
mbrojtjen e të dhënave personale”, i ndryshuar, për shkak se ende nuk është ngritur 
një strukturë e cila do të angazhohet specifikisht me këtë proces pune, por operojmë 
rast pas rasti. 

Megjithatë, pavarësisht kësaj sfide, Gjykata nëpërmjet koordinatorit për të drejtën e 
informimit ka synuar të realizojë, për aq sa ka qenë e mundur, respektimin e të drejtës 
për mbrojtjen e të dhënave personale në vendimet gjyqësore që kërkohen, si një e 
drejtë themelore në respektimin e të drejtave dhe lirive të njeriut, e sanksionuar në 
Kushtetutë dhe në një sërë aktesh të tjera kombëtare dhe ndërkombëtare.

Këshilli i Lartë Gjyqësor gjithashtu, në kuadër të formimit vazhdues në bashkëpunimin 
me Shkollën e Magjistraturës dhe Shkollën Shqiptare të Administratës Publike, ka 
mundësuar organizimin e disa aktiviteteve trajnuese gjatë këtij viti, me tematika si: 
Prezantimi i ligjit të ri për mbrojtjen e të dhënave personale i përafruar me EU ACQUIS; 
E drejta për informim dhe kufizimet e saj; Administrimi i informacionit të proceseve 
në raport me të drejtën e publikut (media) për ta marrë këtë informacion, e lidhur si me 

jetën private të palëve, ashtu edhe me ruajtjen e paanësisë së gjykatës apo prezumimin 
e pafajësisë në procesin penal, sigurimi i balancës së drejtë mes këtyre të drejtave.

Gjithashtu vlen për t’u theksuar fakti se këtë vit, Gjykata e Apelit Tiranë, me qëllim 
dhënien e informacionit në kohë sa më reale dhe në mënyrë të drejtpërdrejtë, drejt të 
gjithë personave të interesuar (kryesisht gazetarë të kronikës) ka krijuar dhe një grup 
ëhat’s up, në të cilin gazetarët adresojnë çështjet për të cilat kërkojnë informacion dhe 
kanë interes dhe përgjigja i’u kthehet në grup, në mënyrë transmetimin e informacionit 
në të njëjtën kohë.

5. Kryesekretaria

Kryesekretaria e Gjykatës së Apelit Tiranë, e filloi vitin e ri të punës 2022 me 17647 
çështje të mbartura nga 2021, civile dhe penale. Po në këtë vit përfunduan 3305 çështje 
civile dhe penale. Po ashtu për të theksuar rëndësinë dhe një nga treguesit e volumit 
të madh të punës së kryer në këtë departament, është dhe sasia e çështjeve të reja të 
regjistruara për këtë vit, kështu në total janë të regjistruara 20070 çështje gjyqësore.

Termi kryesekretar, në kuptim të parashikimit të ligjit nr 98/2016, “Për Organizimin e 
Pushtetit Gjyqësor në Republikën e Shqipërisë”, është personi i cili: ka në kompetencë 
bashkërendimin, organizimin dhe ndarjen e punës së zyrës së sekretarisë nën drejtimin 
e kancelarit të gjykatës. 2. Kryesekretari ushtron kompetencat e mëposhtme: a) lëshon 
vërtetime për të dhënat e kërkuara nga palët nga regjistrat në gjykatë; b) nënshkruan 
të gjitha aktet procedurale që kërkojnë njoftime procedurale, siç janë: i) vendimet 
gjyqësore që bëhen përfundimtare; ii) vendime përfundimtare dhe të ndërmjetme që 
dërgohen për ekzekutim; iii) ekstrakte dhe fotokopje të njësuara me origjinalin të 
akteve të gjykatës; iv) të gjitha aktet e tjera të nxjerra nga gjykata, krahas nënshkrimit 
të personit që i ka përgatitur; c) i jep vendimeve formë të prerë, ç) çdo detyrë tjetër e 
përcaktuar me ligj. 3. Veprimtari të tjera, të cilat kryhen rregullisht nga kryesekretarët, 
renditen në përshkrimet standarde të punës, miratuar nga Këshilli i Lartë Gjyqësor.

Kryesekretaria është tërësia e ambienteve në të cilat ofrohen shërbimet gjyqësore, të 
cilat janë të ndara dhe secila zyrë ushtron detyrën dhe kryen funksionin. Sipas ligjit, 
detyra e k/sekretarit është ndër të tjera, bashkërendimi, organizimi dhe ndarja e punës së 
zyrës së sekretarisë, nën drejtimin e Kancelarit. Zyrat kryesore që ofrojnë shërbime janë 
zyra e Informacionit e cila funksionon çdo ditë nga ora 08:30-15:00, zyra e Protokollit, 
Zyra e Rekurseve dhe e komunikimit të vendimeve, duke i atribuuar secilës rëndësinë 
e saj, si dhe zyra e arkivës.
Kryesekretari, në funksion të ushtrimit të një prej detyrave atë të organizimit dhe ndarjes 
së punës të sekretarisë gjyqësore, çdo ditë pune përveç të tjerave, kryen këto detyra :

-  Kontrollon dhe monitoron punën e sekretarisë gjyqësore.
-  Verifikon pjesëmarrjen në orarin e caktuar të sekretarisë gjyqësore, identifikon 

mungesat të cilat i kalohen punonjëses së personelit me qëllim plotësimin e listë 

prezencës, si dhe në varësi të këtyre mungesave merr masat për zëvendësimin për 
të vijuar gjyqtari me sekretarin gjyqësor zëvendësues.

- Marrja e masave që shorti i hedhur për gjyqtarët të merret në dorëzim nga sekretaret 
gjyqësore në një kohë sa më të shpejtë.

-  Dorëzimin e vendimeve tek zyra e informacionit.
-  Verifikimin e sistemit të administrimit dhe menaxhimit të çështjeve gjyqësore 

ICMIS, në lidhje me regjistrimin në vijim të dosjeve gjyqësore,
- Verifikimin e sistemit për hedhjen e dispozitivave të vendimeve gjyqësore të 

shpallura nga sekretari gjyqësor.
- Verifikimin e sistemit për plotësimin e rubrikës së hedhjes së vendimeve 

përfundimtare nga sekretari gjyqësor.
- Shërbimin ndaj përdoruesve të gjykatës, nëpërmjet dhënies së vërtetimeve nga 

regjistrat e gjykatës, pas plotësimit të aplikimit përkatës së bashku me aktet e 
nevojshme pranë zyrës së informacionit.

- Shërbimin për përgatitjen e shkurtimeve të vendimeve gjyqësore
- Ofrimin e shërbimit ndaj përdoruesve të gjykatës, lidhur me orientime dhe 

informacione specifike.
- Gjatë procesit të mësipërm, lexon me kujdes vendimet e Gjykatës së Lartë, duke 

vendosur në dispozicion të Kryetarit të Gjykatës dhe Kancelarit, kopje të këtyre 
vendimeve të cilat kanë prishur dhe kthyer për rigjykim vendime të shkallës së 
parë, me qëllim trajtimin e problematikave kryesisht procedurale në mbledhjet që 
bëhen me gjyqtarët.

- Gjatë çdo dite pune është në kontakt të vazhdueshëm me sekretarinë gjyqësore për 
probleme që dalin të çdo natyre, duke informuar sipas rastit Kancelarin e Gjykatës 
dhe Kryetarin e Gjykatës, në rrugë elektronike duke përdorur e mailin e brendshëm 
ose në mënyrë verbale.

-  Trajton çdo problem që del nga zyra e komunikimit të vendimeve, zyra e rekurseve, 
zyra e informacionit, etj. duke informuar sipas rastit Kancelarin e Gjykatës dhe 
Kryetarin e Gjykatës, në rrugë elektronike duke përdorur e-mailin e brendshëm ose 
në mënyrë verbale.

Kjo zyrë edhe këtë vit ka punuar dhe trajtuar mjaft problematika të reja të dala gjatë 
punës me qëllim krijimin e praktikave më të mira në zbatim të legjislacionit në fuqi.

Përveç këtyre kërkesave, pranë Gjykatës së Apelit Tiranë, paraqiten dhe trajtohen 
duke marrë përparësi, shkresat dhe informacioni që kërkohet nga organet e Vettingut, 
siç është Komisioni i Pavarur i Kualifikimit, informacion i cili vazhdimisht kërkohet 
dhe me akte, kthimit të përgjigjeve të të cilave ju është dhënë prioritet, pasi përgjigja 
për këto kërkesa ishte në një afat shumë të shkurtër kohor, duke mos lënë pa përmendur 
dhe informacioni që është kërkuar nga Këshilli i Lartë Gjyqësor apo institucioni i krijuar 
për kontrollin e gjyqësorit siç është ILD. Edhe përgjigja për këto kërkesa për vitin 2022 
ka zënë një volum të rëndësishëm në volumin e punës në tërësi. Nga ILD, KLGJ dhe 
Ministria e Drejtësisë ka patur shumë kërkesa edhe me email.

Sipas parashikimeve të ligjit 98/2016, nga ana e Gjykatës së Apelit Tiranë, si dhe nga 
çdo gjykatë tjetër, kërkohet dhënia e statistikave të hollësishme në drejtim të volumit të 
punës që përballon kjo gjykatë, të cilat na kërkohen nga Këshilli i Lartë Gjyqësor apo 
Ministria e Drejtësisë, për përgatitjen e të cilave është angazhuar një sekretar gjyqësor, 
i cili bënë një punë voluminoze për nxjerrjen e këtyre të dhënave manualisht, pasi 
sistemi me të cilin operon gjykata nuk e ka mundësuar prodhimin elektronikisht të tyre.
Përveç sa u trajtua më sipër, që përbën vetëm një përmbledhje në vija të përgjithshme 
të punës së kryesekretarisë në veçanti dhe të të gjitha zyrave përbërëse të saj, ka dhe një 
tërësi procesesh ndoshta të papërmendura, por që ndikojnë drejtpërdrejt në plotësimin 
e kuadrit të veprimtarisë së sekretarisë gjyqësore.

Sfidat tona janë përmirësimi i nivelit të dhënies së shërbimeve, duke u ofruar 
maksimalisht me të gjitha resurset njerëzore të mundshme dhe njëkohësisht shfrytëzimin 
e mjeteve teknologjike.

Gjithashtu, synimet janë drejt shfrytëzimit sa më shumë të jetë e mundur të lehtësive që 
ofron përdorimi i teknologjisë, të cilat janë edhe në drejtim të dhënies së informacionit, 
ofrimin e shërbimeve të tjera gjyqësore.

- Disa problematika.

Disa nga problematikat e hasura në përditshmërinë e punës referuar edhe nga sekretaret 
e seancave, është mosrealizimi në kohë i njoftimit të palëve ndërgjyqëse dhe kjo 
për mungesë saktësie të adresave të vendosura nga vetë palët dhe kjo sjell zgjatjen 
e gjykimeve për shkak të mosnjoftimit të palëve. Problematikë e hasur është edhe 
kthimi i dosjeve nga Gjykata e Lartë, dhe kjo sjell ripërsëritjen e njoftimit në mënyrë të 
vazhdueshme derisa të realizohet njoftimi dhe të plotësohen të metat e rekursit si dhe 
kthimi i dosjeve për veçimin e provave gjyqësore.

Gjatë vitit 2022 janë trajtuar dhe kthyer përgjigje rreth 4000 shkresave, si kërkesa 
nga institucionet e ndryshme, kryesisht: KPK-së, KPA-së, ILD-së, Prokurorisë së 
Rrethit Gjyqësor Tiranë, Prokurorisë së Apelit, Prokurorisë së Përgjithshme (Sektori 
i Dekriminalizimit), Prokurorisë së Posaçme Kundër Korrupsionit dhe Krimit të 
Organizuar Tiranë, prokurorive të rretheve, komisariateve të policive, Zyrës së 
Përmbarimit Tiranë, Institucioneve të Ekzekutimit të Vendimeve Penale, Zyrës Vendore 
të Shërbimit të Provës Tiranë; kërkesa e ankesa të shumta nga qytetarët, shkresa për 
dërgim vendimesh, etj).

8. Zyra e Arkivës

Zyra e Arkivës ka 3 ambiente, në katin e tretë të godinës, në të cilat mban dosjet 
gjyqësore, kodekset, regjistrat, numëratorët. Këto ambiente janë përshtatur nga ana 

jonë për arkivë për shkak se bodrumi i Gjykatës është i papërshtatshëm dhe jashtë 
kushteve mbështetur në Ligjin Nr.9154, datë 06.11.2003 “Për arkivat”, neni 7 dhe 
“Normat tekniko-profesionale e metodologjike të shërbimit arkivor në Republikën 
e Shqipërisë. Përsa më sipër i jemi drejtuar KLGJ-së, me kërkesë për investime për 
pjesën e bodrumit të Gjykatës, kërkese e cila ëshët miratuar ne vitin 2022.

Në vitin 2022 është ngritur grupi i punës për përpunimin e dosjeve gjyqësore dhe është 
duke u bërë përpunimi tekniko-shkencor i dosjeve civile dhe penale që janë të ruajtura 
në arkivë.

9. Financa
.
 Nga buxheti i shtetit për vitin 2022, nëpërmjet KLGJ-së është akorduar fondi total si 
më poshtë:

Po Shuma/000 
(lekë)

Buxheti vjetor i alokuar për pagat 132.300

Buxheti vjetor i alokuar për sigurimet shoqërore   15.510

Buxheti vjetor i alokuar për shpenzimet operative   15.200

Buxheti vjetor i alokuar për rikonstruksion te plote, pajisje 
elektronike dhe pajisje mobilje (investime)   26.840

Buxheti vjetor për Projekt     2.000

Buxheti vjetor i alokuar për individë (dalje në pension, rast 
fatkeqësi familjare)     1.511

INVESTIME

• Artikulli 230 Projekt për rikonstruksion nga buxheti:
Plani 2.000.000 lekë                            Fakti ;1.599.155 lekë (Realizimi 79.95%) 



2022   ANALIZA E  PUNËS

- 20 -

Gjykata e Apelit është një godinë në të cilën ofrohen shërbime e përbërë nga godina 
qendrore 3 kate plus një kat nëntokë (bodrum), nga godinë 2 kate dhe një godinë tjetër 
tre kate.

Ky projekt është bazuar në nevojat për përmbushje të standardeve funksionale dhe me 
qëllim administrimin e amortizimin, janë:

1.  Ndërhyrje në sistemet e KUB

2.  Ndërhyrje në sistemet e nyjave H/Sanitare.

3.  Krijim i sistemit qendror HVAC

4.  Sistem qendror të ujit të ngrohtë

5.  Ndërhyrje në sistemin elektrik

6.  Ndërhyrje në krijim e infrastrukturës për lëvizje vertikale (ashensor)

7.  Ndërhyrje për krijim dalje emergjence

8.  Ndërhyrje për risistemim të ambienteve të brendshme

9.  Ndërhyrje për rifinitura

10.  Ndërhyrje për shtrimin e dyshemesë sipas standardeve për godinat që ofrojnë 
shërbime shëndetësore

11.  Ndërhyrje arkitekturore për fasadën e objektit

12.  Ndërhyrje për risistemimin e ambienteve të recepsionit dhe administrimit të 
pritjes.

Projekti përmban:

Projekt ideja përfundimtare duhet të përfshijë minimalisht:

Vizatimet e zgjidhjes përfundimtare sipas standardeve të projektimit

Raportin teknik, ku përfshihen llogaritjet, studimet, etj

Preventivin;

Është shumë e nevojshme që të alokohen fonde për të zbatuar projektin për rrjetin 
kompjuterik dhe atë elektrik pasi me ngarkesën aktuale mund të hasim vështirësi 
të shumta në menaxhimin e problematikave që mund të dalin si për shembull duke 
filluar nga problemet e paketës qendrore elektrike në vijim me rrjetin elektronik. 
Në të dy rastet kemi hasur problematikat si rënia e automateve si rrjedhojë e 

ngarkesës (pasoja vjen nga amortizimi i kabujve dhe automateve). Këshillohet që 
të bëhet një zëvendësim i këtij rrjeti. Në rrjetin kompjuterik me linjat e vjetra me 
kabëll të një kategorie të ulët dhe me shtimin e stafit kemi vendosur sëitche por 
kjo përbën një problem në uljen e komunikimit të rrjetit jo që e ngadalëson por 
dhe në disa raste e ka dërguar në “time out” (do të thotë rënia e rrjetit), si pasojë 
e këtij defekti na duhet një investim në mënyrë urgjente. 

Vlera totale e dalë nga projekt preventivi për objektin “Rikonstruksion i godinës së 
Gjykatës së Apelit të Juridiksionit të Përgjithshëm” është 95.151.940 lekë me tvsh.

• Artikulli 231 Investime nga buxheti:

Plani = 26.840.280 lekë Fakti =22.177.034 lekë (Realizimi 86.62 %) 

Pjesa tjetër e vlerës së rikonstruksionit është realizuar në periudhën Janar – 10 Shkurt 
2023.

Në vitin 2022 janë blerë: 5 kompjutera HP TP01, 3 për administratën gjyqësore dhe 2 
për magjistratët, 1 Sever Proliant DL 380 si dhe një grirëse për letrat, të gjitha këto në 
vlerën 1.638 mijë lekë. Gjithashtu është rinovuar sistemi i kamerave (20 copë) në të 
gjitha ambientet e institucionit, dhe është vendosur paneli i dedektimit të zjarrit, të dy 
këto elementë në vlerën 1.758 mijë lekë. 

Në zërin pajisje mobilje janë blerë 10 dollapë për magjistratë të emëruar në Gjykatën e 
Apelit Tiranë në muajin qershor 2022 si dhe 1 kondicioner mural 24 BTU për ambientin 
e pritjes të publiku dhe një kondicioner 12 BTU për dhomën e serverit. Të gjitha këto 
aktive kapin vlerën 544 mijë lekë. 

Në dhjetor të vitit 2022 me fondet e alokuara nga KLGJ ka filluar rikonstruksioni 
i katit nëntokë (bodrumit), i cili ka përfunduar në 10 shkurt 2023. Këto ambiente 
janë rikonstruktuar plotësisht, duke bërë të mundur që të shtohet një sallë për masat 
e sigurimit dhe ambientet e tjera të bëhen të përshtatshme për t’u përdorur si arkivë 
gjyqësore. Këto ambiente janë konform të gjitha parametrave për arshivimin e dosjeve 
gjyqësore.
Jemi në pritje të miratimit të fondeve për rafte arshive metalike pas shkresës që kemi 
dërguar në KLGJ. 

Rikonstruksioni total i këtij ambienti ka kushtuar 22.123.197 lekë me TVSH . 

SHPENZIME OPERATIVE 

• Artikulli 602 shpenzime operative nga buxheti.

Plani = 15.200.000 lekë Fakti =15.026.053 lekë (Realizimi 98.85 %) 

Janar - Dhjetor Viti 2022 ne %

Lloji i shpenzimit Buxhet
Të ardhurat e
institucionit

Totali
me

buxhet
të ardhura

Ekspertë   202 0 202 7.21 %

Psikologe/
përkthyes 103 0 103 3.67%

Avokatë kryesisht 1.428 0 1.428 51%

Posta dhe
shërbimi korrier   1.066,986 0 1.066,986 38.22 %

Totali  2.799,986   0    1.241,087    100%

Përsa i përket zërave të shpenzimeve operative si: letër, kancelari, materiale pastrimi, 
shtypshkrime, energji elektrike, shpenzime transporti dhe mirëmbajtje të zakonshme, 
vlerat e tyre paraqiten afërsisht në të njëjtin nivel me vitin e kaluar. 
Arsyeja e mosrealizimit në masën 100% të këtij artikulli ka qenë nga fondet 
tepër, të rezultuara nga procedurat e prokurimit, ku vlera e ofertuar në raport me 
fondin limit të planifikuar në fillim të vitit dhe testimin e tregut, ka patur diferenca të 
konsiderueshme, për shkak të ofertimit të lartë nga OE, në fazën e testimit të tregut.

Gjykata e Apelit Tiranë, kryen veprime administrative që konsistojnë në realizimin 
dhe ndjekjen e procedurave të prokurimit publik, konform Ligjit Nr.162/2020, datë 
23.12.2020 “Për prokurimin publik”, Vendimit të Këshillit të Ministrave Nr.285, datë 
19.05.2021 “Për miratimin e rregullave të prokurimit publik” i ndryshuar, udhëzimeve 
në zbatim të tyre, si dhe legjislacionit në fuqi të Republikës së Shqipërisë. E gjithë 
procedura e një prokurimi realizohet online në faqen zyrtare të Agjencisë së Prokurimit 
Publik www.app.gov.al.

Për vitin 2022, nga ana e Gjykatës së Apelit Tiranë, në cilësinë e Autoritetit Kontraktor, 
janë zbatuar procedurat e prokurimeve, me fondet e vëna në dispozicion nga buxheti 
i shtetit. Gjatë vitit 2022 është kontraktuar një specialist i jashtëm për procedurat e 
prokurimeve, pasi institucioni nuk ka në strukture një person të brendshëm te posaçëm 
për tu marrë me procedurat e prokurimeve. 
Gjykata e Apelit Tiranë ka të ardhura dytësore vetëm nga 10 % i pullave të cilat në vit 
kapin vlerën 53.200 lekë, për çdo nevojë që mund të dali gjatë vitit ushtrimor jemi të 
detyruar ti kërkojmë KLGJ-së fonde shtesë për mbulimin e tyre. 

11.Zyra e Teknologjisë dhe Informacionit (IT)

Gjykata e Apelit Tiranë aplikon sistemin për menaxhimin e çështjeve gjyqësore ICMIS 
një sistem që funksion që nga viti 2008. Ky sistem gjatë viteve është përmirësuar dhe 
konfiguruar, duke iu përshtatur nevojave të gjykatës por nxjerrja e statistikave vazhdon 
të ketë problematika që janë akumuluar ndër vite.

Pajisjet kompjuterike me të cilat punojnë gjyqtarët dhe stafi janë prodhim i vitit 2009 
deri në vitin 2021. Në gjykatë punohet kryesisht më programin ëord 2010-2016, me 
kompjutera kryesor FUJISTSU, ACER, HP. Programet që përdorin stafi i gjykatës në 
përgjithësi është i kategorizuar si më poshtë:

Tabela 17: Niveli i programeve kompjuterike të përdorura në gjykatë

Programet + 100% e gjyqtarëve

Asistencë e drejtpërdrejtë 
për gjyqtarin/nëpunësin e 
gjykatës

Përpunimi në paketën 
Microsoft Office

Baza e të dhënave 
elektronike të jurisprudencës

Dosje elektronike 
(CCMIS )

Lidhje me internet

Administrim dhe menaxhim

Sistemi i regjistrimit të 
çështjeve (CCMIS)

Sistemi i informacionit të 
menaxhimit të gjykatës 
(CCMIS )

Sistemi i informacionit 
financiar (Alfa Ëeb)

Sistemi Audio FTR AUDIO SYSTEM

Komunikim ndërmjet 
gjykatës dhe palëve

Formularë elektronikë

Faqe zyrtare e gjykatës3

Koordinatori për të drejtën e 
Informimit
Email-et e informa 
cionit

Përveç punëve rutinë zyra e IT-së gjatë vitit 2022 është përballur me lëvizjet e shumta 
të gjyqtarëve (si atyre që kanë ikur edhe atyre që kanë ardhur të rinj) të cilat janë 
shoqëruar me lëvizje dosjesh dhe rishpërndarje ndërmjet gjyqtarëve. Zyra e IT-së ka 
asistuar Këshillin e Gjykatës në shpërndarjen e dosjeve në mënyrë sa më të balancuar 
dhe transparente ndërmjet gjyqtarëve ekzistues dhe atyre të rinj. Janë ndërtuar tabelat e 

ngarkesës së gjyqtarëve të kategorizuara në vite dhe në objekt në mënyrë që ngarkesa 
e dosjeve të shpërndahet sa më të drejtë. 

Problematikat e infrastrukturës 

• Një ndër problematikat kryesore për zyrën e IT-së është infrastruktura e rrjetit 
kompjuterik dhe elektrik. Rrjeti kompjuterik dhe elektrik në Gjykatën e Apelit 
Tiranë është shumë i amortizuar duke sjellë jo pak problematika në punën e 
përditshme të punonjësve të gjykatës. Specialistët e IT-së kanë bërë përpjekjet e 
tyre që ky problem të mos ndjehet por është e pamundur pasi infrastruktura e rrjetit 
kompjuterik kërkon një remont kapital. 

• Problem tjetër qëndron tek dosjet e pambyllura në vite në sistemin e menaxhimit të 
dosjeve CCMIS. Ky problem sjell jo pak avari në përgatitjet e sakta të statistikave 
periodike. Shpresohet që ky problem të ketë një zgjidhje nga kompania zhvilluese e 
programit CCMIS në mënyrë që të automatizohet procesi i afishimit të statistikave 

Aksesi në drejtësi, komunikimi me qytetarët dhe publikun, lehtësimi i 
procedurave për vërtetime dhe informacion

• Përpunimi i të dhënave: Terminali interaktiv i vendosura në hyrje të Gjykatës, 
tek pjesa e publikut bënë të mundur që palët ose avokatët e tyre të konsultohen 
personalisht me statusin e dosjes së çështjes. Gjithashtu, aksesi online (internet) 
ofron akses në listat e shpalljes, njoftimet, etj.

• Gjykata e Apelit të Tiranës: në përputhje me ligjin Nr. 9887, datë 10.03.2008, 
ndryshuar me ligjin Nr. 48/2012 “Për mbrojtjen e të dhënave personale”, si dhe 
akteve të dala në bazë dhe për zbatim të ligjit, ka marrë masa që çdo person i 
interesuar të marrë informacion të nevojshëm, duke përmendur këtu median e 
shkruar, komunikimi me të cilët bëhet edhe në rrugë elektronike por edhe nëpërmjet 
telefonit apo intervistave.

• Në Gjykatë është rikonstruktuar një sallë gjykimi e cila do të shërbej për zhvillimin 
e gjyqeve me të mitur.

• Në vëmendje dhe në fokus të përmirësimit të komunikimit me përdoruesit e gjykatës 
është dhe vendosja në funksion të një nr.tel kontakti dhe e-mail me qëllim dhënien 
e përgjigjeve në kohë reale me adresa zyrtare të informacionit.

• Në faqen zyrtare, në sesionin Programi i Transparencës, është vendosur formulari 
i dërguar nga KLGJ për t’u pajisur me kopje të dokumenteve gjyqësore të tilla 
si kopje vendimi viti aktual, kopje vendimi (arkiva), kopje të dosjeve gjyqësore, 

vërtetim për çështje në proces gjykimi (individ), vërtetim për çështje në proces 
gjykimi, dhe nga ana e punonjësit që e monitoron këtë proces kthehet përgjigje në 
kohë sa më të shpejt.

• Një problematikë në mbarëvajtjen e punës në gjykatë ka lidhje me mbartjen e dosjeve 
për vitin e ri. Duke qenë se regjistri i çështjeve civile themeli dhe penale themeli 
ishte me numër të konsiderueshëm çështjesh për t’u mbartur, mbartja automatike nga 
sistemi është e pamundur për tu kryer, u detyruam që mbartja të zgjatej jashtë orarit 
zyrtar të punës, në mënyrë të tillë që të kryhet në kohë. Pra në Gjykatën e Apelit 
Tiranë vazhdon që mbartja e çështjeve bëhet manualisht nga një grup sekretaresh.

12 . Statistikat

Në vitin 2022, në Gjykatën e Apelit Tiranë është caktuar, një sekretar gjyqësor i dedikuar 
për statistikat, i cili kryen detyra funksionale në lidhje me grumbullimin, përpunimin 
dhe raportimin e statistikave të gjykatës, bazuar në çdo kërkesë që vjen pranë saj, 
kryesisht nga institucione shtetërore, veçanërisht Këshilli i Lartë Gjyqësor dhe Ministria 
e Drejtësisë, organizata të shoqërisë civile dhe individë. Ky funksion ushtrohet nën 
mbikëqyrjen e Kancelarit të Gjykatës. Evidentojmë se struktura organizative e Gjykatës 
nuk parashikon një Zyrë për Statistikat. Kjo e fundit është mjaft e domosdoshme për 
nga ngarkesa e punës, kërkesat e vazhdueshme dhe raportimet periodike.
Statistikat për vitin 2022 janë si mëposhtë:

Tabela: Volumi i çështjeve gjyqësore për secilin gjyqtarë

Nr. Gjyqtari

Nr. çështjeve 
të mbartura 
nga vitet e 
mëparshme1

Nr. çështjeve të 
regjistruara të 
reja (nga data 01 
Janar)2

Nr. 
çështjeve të 
gjykuara3

Nr. çështjeve 
në shqyrtim4

1.  Edlira Petri 2709 583 350 1710

2.  Valdete Hoxha 3452 451 334 1210

3.  Genti Shala 3380 579 241 1750

4.  Elona Toro 3060 591 295 1760

5.  Elbana Lluri 3201 360 168 0

1  Kjo e dhënë kërkohet vetëm në raportimin e parë tremujor të çdo viti.
2  Numri aktual i çështjeve të reja të regjistruara që nga fillimi i vitit, (jo vetëm për tremujorin raportues)
3  Çështje të gjykuara që nga fillimi i vitit deri në datën e raportimit (jo vetëm për tremujorin e raportimit)
4  Numri i çështjeve në shqyrtim në momentin e raportimit



ANALIZA E  PUNËS   2022

- 27 -

6. Ilir Toska 1845 415 219 0

7. Emona Muci 0 563 309 1724

8. Alma Ahmeti 0 539 287 1740

9. Fatri Islamaj 0 339 213 1650

10. Lutfie Celami 0 291 128 1760

11. Ornela Naqellari 0 266 226 1640

12. Elona Mihali 0 211 133 1740

13. Marsela Dervishi 0 266 232 1640

14. Irida Kacerja 0 274 166 1746

15
V.Cekrezi 
S.Voskopi
(Komanduar)

0 0 2 0

16 Dritan Hasani 
(Komanduar) 0 0 1 0

17 Arta Duka
(Komanduar) 0 0 1 0

TOTALI 17647 5728 3305 20070

Tabela : Vjetërsia e çështjeve në pritje për gjykim 

GJYKIMIT 

PËRQINDJA E ÇËSHTJEVE NË PRITJE TË 
GJYKIMIT 

Në 
pritj
e të 
gjyk
imit 
në 

fund 
të 

peri
udh
ës 

< 6 
mu
aj 

6-
12 

mua
j 

1-2 
vjet 

2-3 
vjet 

3-5 
vjet 

> 5 
vjet 

< 6 
muaj 

6-12 
muaj 

1-2 
vjet 

2-3 
vjet 

3-5 
vjet 

> 5 
vjet 

1 2 3 4 5 6 7 8 9 10 11 12 13 

A. 

Çështje 
civile me 
palë 
kundërshta
re 
(A.1+A.2+
A.3+A.4) 

985
1 

105
2 

753 282
5 

361
9 

156
5 

37 10.67
912 

7.643
894 

28.67
729 

36.73
739 

15.88
671 

0.3755
96 

A.
1 

Të 
përgjithsh
me civile 
me palë 
kundërshta
re  

712
5 

59
0 333 

203
3 

297
8 

116
7 24 

8.280
702 

4.673
684 

28.533
33 

41.79
649 

16.37
895 

0.336
842 

A.
2. 

Familjare 
me palë 
kundërshta
re  

642 
26
9 136 135 76 26   

41.90
031 

21.18
38 

21.02
804 

11.83
801 

4.049
844 0 

A.
3 

Tregtare 
me palë 13   2 2 9     0 

15.38
462 

15.38
462 

69.2
3077 0 0 

kundërshta
re  

A.
4 

Marrëdhën
ie pune 

207
1 

19
3 

282 655 556 372 13 9.319
169 

13.61
661 

31.62
723 

26.84
693 

17.96
234 

0.6277
16 

B. 

Çështje 
civile pa 
palë 
kundërshta
re 
(B.1+B.2+
B.3) 

404
5 

45
2 495 

115
6 

124
8 387 

30
7 

11.17
429 

12.23
733 

28.578
49 

30.85
29 

9.56
7367 

7.5896
17 

B.
1 

Të 
përgjithsh
me civile 
pa palë 
kundërshta
re  

403
7 

45
2 

494 114
9 

124
8 

387 30
7 

11.19
643 

12.23
681 

28.461
73 

30.91
405 

9.586
326 

7.604
657 

B.
2 

Familjare 
pa palë 
kundërshta
re 

0                   

B.
3 

Tregtare 
pa palë 
kundërshta
re  

8   1 7       0 12.5 87.5 0 0 0 

C. 
Gjithsej 
civile 
(A+B) 

138
96 

150
4 

124
8 

398
1 

486
7 

195
2 

34
4 

10.82
326 

8.981
002 

28.64
853 

35.02
447 

14.047
21 

2.4755
33 

D.  Çështje 
penale  

617
4 

786 104
4 

165
2 

139
2 

118
1 

11
9 

12.73
081 

16.90
962 

26.75
737 

22.54
616 

19.12
86 

1.9274
38 

D.
1 

Krime 431
7 

43
6 

636 143
3 

873 842 97 10.09
961 

14.73
245 

33.194
35 

20.22
238 

19.50
429 

2.246
931 

D.
2 

Kundërvaj
tje penale 

629 30 44 31 340 162 22 4.769
475 

6.995
231 

4.9284
58 

54.05
405 

25.75
517 

3.4976
15 

D.
3 

Çështje 
penale 
administra
tive 

122
8 

32
0 

364 188 179 177   26.05
863 

29.64
169 

15.30
945 

14.57
655 

14.41
368 

0 

D.
4 

Çështje të 
ligjit 
Antimafia 

10             0 0 0 0 0 0 

E. GJITHSEJ 
(C+D) 

200
70 

229
0 

2292 563
3 

625
9 

313
3 

46
3 

11.41
006 

11.42
003 

28.06
677 

31.18
585 

15.61
036 

2.3069
26 

IV. VEPRIMTARIA E GJYKATËS, AFATET KOHORE 
PROCEDURALE DHE VLERËSIMI

1. Çështjet e paraqitura në gjykatë, kohëzgjatja, statistika mbi ankimin dhe rekurset

Për shkak të numërit të lartë të cështjeve gjyqësore, dhe numërit të ulët të gjyqtarëve, 
cështjet përgjithësisht nuk janë gjykuar në “afat të arsyeshëm”. Gjykata Europiane për 
të Drejtat e Njeriut ka vlerësuar shkeljen e “afatit të arsyeshëm” për gjykimin e një 
çështje në përputhje me kriteret e procedurës të parashikuar në nenin 6 të Konventës 
Europiane të të Drejtave të Njeriut. Në këtë këndvështrim, që të pranohet që çështja 
është gjykuar brenda një afati të arsyeshëm, GJEDNJ4 ka parashikuar dhe kriteret e 
“arsyeshmërisë”, kohëzgjatjes së justifikuar, duke pranuar që në çdo rast duhet të 
konstatohen këto kritere:
- Kompleksiteti i cështjes;
- Sjellja e palëve dhe e autoriteteve përkatëse, dhe
- cili është interesi i ligjshëm që i është cënuar kërkuesit/paditësit në çështjen konkrete.

Ndryshimet e reja të Kodit të Procedurës Civile që kanë hyrë në fuqi me datë 5 Nëntor 
2017, në Nenin 399/2 kanë parashikuar “Afati i arsyeshëm” duke përcaktuar, ndër 
të tjera se:
1. Afate të arsyeshme të përfundimit të hetimit, gjykimit apo ekzekutimit të një vendimi 
të formës së prerë, për qëllimet e përcaktuara në nenin 399/1, do të konsiderohen:
.....b) në gjykimin civil në shkallë të parë përfundimi i procesit të gjykimit brenda 
dy viteve, në gjykim civil në apel brenda dy vjetëve; dhe gjykimin civil në Gjykatën e 
Lartë, brenda dy vjetëve;
.....ç) në hetimin e veprave penale afati maksimal i kohëzgjatjes së hetimeve, sipas     
Kodit të Procedurës Penale;
     d) në gjykimin penal në shkallë të parë, afati i gjykimit të krimeve 2 vjet dhe i 
kundërvajtjeve 1 vit, në gjykimin në apel përfundimi i gjykimit për krimet në një afat 
kohor prej 1 viti dhe për kundërvajtjet 6 muaj dhe në Gjykatën e Lartë, përfundimi i 
gjykimit për krimet në një afat kohor prej 1 viti dhe për kundërvajtjet 6 muaj.

4. Shiko vendimin e parë për këtë cështje: Neumeister v. Austria, 27 June 1968, §§19- 
20 (nobreachofArticle 6§1); Guincho v. Portugal, 10 July 1984; ErknerandHofauer 
v. Austria andPoiss v. Austria (merits), 23 Apr. 1987; Capuano v. Italy, 25 June 
1987; Baraona v. Portugal, 8 July 1987; Martins Moreira v. Portugal, 26 Oct. 1988; 
UniónAlimentariaSanders S.A. v. Spain, 7 July 1989; etj 

OBJEKTIVA DHE REKOMANDIME

 Objektiva

Analiza vjetore e punës në Gjykatën e Apelit Tiranë për vitin 2022, i shërben stafit 
të gjykatës, si dhe aktorëve të tjerë që kontribuojnë në dhënien e drejtësisë, për të 
përcaktuar qartë objektivat për vitet në vijim, për përmirësimin e cilësisë së dhënies së 
drejtësisë.

Objektivat e ish Gjykatës së Apelit Tiranë, tashmë Gjykatës së Apelit të Juridiksionit të 
Përgjithshëm janë padyshim rritja e efiçencës dhe efikasitetit në dhënien e drejtësisë, si 
dhe përmirësimi i standardeve, duke u orientuar drejt një gjykate me një performancë 
të lartë.

Synimet e institucionit tonë për vitet në vijim janë:

- Rritja e efektivitetit dhe efiçencës së proceseve gjyqësore;

- Rritja e integritetit dhe besueshmërisë në dhënien e drejtësisë;

- Rritja e profesionalizmit dhe transparencës duke ruajtur të dhënat personale;
- Përmirësimi i sistemit të menaxhimit të çështjeve, duke synuar dixhitalizmin e 

disa procesve administrative.
- Përmirësim i burimeve njerëzore, shtimin e organikës, duke rritur cilësinë 

dhe performancën e shërbimeve të ofruara për përdoruesit e gjykatës.
- Rritjen e aksesit dhe trajtimin sa me cilësor të publikut.

Objektiva afatshkurtër dhe afatmesëm janë:

- Miratimi i një plani strategjik për periudhën 2022-2024, afati i realizimit 
brenda vitit 2023;

- Përmirësim i vazhdueshëm i kushteve të punës;
- Evidentimin dhe marrjen e masave për likujdimin e çështjeve të 

prapambetura ende në gjykim, nga Këshilli i Gjykatës;
- Përpunimi i dosjeve gjyqësore për ruajtje të përhershme/përkohshme dhe 

asgjësim;

- Komunikimi me aktorët e tjerë, si Dhomën Kombëtare të Avokatisë, 
Prokurorinë e Apelit Tiranë. Realizimi i takimeve periodike me ta, duke 
analizuar dhe evidentuar problematikat që shqetësojnë gjykatën;

- Rritja e aksesit të përdoruesve të gjykatës, si dhe trajtimi i tyre me drejtësi, 
barazi dhe respekt;

- Monitorimin e vazhdueshëm të marrëveshjes me Posta Sh.a në lidhje me 
rritjen e cilësisë dhe shpejtësisë në lidhje me shërbimin e dokumentacionit 
gjyqësor;

- Trajnim i duhur për sekretarinë gjyqësore në drejtim të përmirësimit të aftësive 
kompjuterike, etikës së komunikimit me publikun dhe zbatimit të ndryshimeve 
të reja ligjore, si dhe tematika të tjera që do të dalin gjatë vitit;

- Sistemimi i dhomës së serverit dhe miratimi i një rregullore për funksionimin 
e Teknologjisë së Informacionit në gjykatë

Auditi i Brendshëm nga KLGJ

Në fund të vitit 2022, Gjykata e Apelit Tiranë është audituar nga Drejtoria e Auditimit 
të   Brendshëm të Këshillit të Lartë Gjyqësor, për një periudhe 4 vjeçare, me Objekt 
auditimi: Vlërësimi i funksionit të kontrolleve të brendshëme të projektuara dhe 
vendosura nga menaxhimi i Gjykatës në funksion të realizimit të objektivave të 
veprimatrisë për periduhën 01.01.2018-30.06.2022. Më dt.23.03.2023 është dërguar 
raporti përfundimtar, ku në konkluzion të përgjithshëm thuhet shprehimisht: Gjykata 
paraqet një performancë të mirë në menaxhimin e veprimtarisë gjyqësore, marrjen e 
vendimeve strategjike operacionale, mbikqyrjen e administrimit të riskut dhe kontrolleve 
për një administrim efektiv të punës organizative dhe përgjegjësive.

Pra në tërësinë e tij, menaxhimi administrativ i Gjykatës së Apelit Tiranë, duke patur 
parasysh dhe rekomandime të veçanta, të cilat janë në ndjekje dhe zbatim, ka qenë i 
mire, i vlerësuar në përgjithësi me risk të ulët dhe në raste të pakta me risk të mesëm

 Për arritjen e këtyre objektivave rekomandojmë:

1. Ndarje e punës sipas grupeve që do të ngrihen për secilin nga objektivat e 
mësipërme dhe caktimi i afateve në përfundimin e tyre.

2. Angazhim të punonjësve të trajnuar dhe ekspertëve të jashtëm për ato çështje 
ku vlerësohet e nevojshme.

3. Kontroll dhe Menaxhimin periodik të çështjeve, kryesisht çështjet e 
prapambetura. Analizë të hollësishme të shkaqeve të mospërfundimit.

4. Ngritje e grupeve të monitorimit për secilën nga objektivat dhe raportim 
mujor mbi ecurinë e tyre nga grupet e punës përpara Këshillit të Gjykatës.

5. Monitorim periodik nga Këshilli i Gjykatës në lidhje me objektivat e 
caktuara dhe ndjekjen e ecurisë të secilës prej objektivave.

6. Paraqitjen e raporteve periodike KLGJ-së, si dhe kërkesa kësaj të fundit në 
lidhje me problematikat që kërkojnë ndërhyrjen e KLGJ-së për zgjidhjen e 
situatave.

7. Rritjen e bashkëpunimit me aktorët e tjerë, DHKA, Prokurori, Polici, si dhe 
Institucione të tjera.

Në përfundim, duke përfituar nga rasti shprehim falenderime për të gjithë gjyqtarët, 
sekretarinë gjyqësore, si dhe gjithë stafin e gjykatës, të cilët me angazhimin e tyre 
kanë bërë të mundur përmbylljen e një viti të ngarkuar dhe të vështirë për shkak të 
problemeve të shkaktuar nga procesi i vetingut.

                                                                                        ZV/KRYETARE

                                                                                           VALDETE HOXHA


